
Erionget loka Uganda Women’s Network (UWONET)  nesi 
adau ikaru luipu iswamaete ido okapakina awanyun ebe 
angor da luka Uganda epokonorete ipeleik kotoma akiro 
lu  ikamanara keda aijanakin adoketa kere lu ikamanara 
keda eipugae atutubena kec, Erionget loka UWONET nesi 
adau awanyun epelu lo eboliasi  inonosio keda  ediini 
otoma akiro nu aikeun ejauntene lo angor ikamanara 
keda amamus ariakanara kiding angor keda ikiliok, araida 
eja ngun ingicu da bobo ebe ediini, inonosio nepepe 
keda ejautene lo ikiliok keda angor kwapo iboro akiro 
lu engarakisi itunga aluconor atutubena kec, konye eja 
ngun da, iboro ngun iwuni  nesi bobo duc itwasamoa 
atutubena  anu ipu aicikakitor angor neda eraar angor 
duc ajaasi kwap na ikiliok oboro kere alu ikamanara keda 
akerianut atutubena kec.

UWONET nesi obu itegia aingic kanu ajenun inonosio, 
akirosinei nu eja odinin keda akirosinei kere nu itopoloete 
ariakanara kiding angor keda ikiliok, apedorosio nu angor 
keda angor da duc alomarite toma akerianut ko Teso ka 
Karamoja nesi ingarakini aitolomun lu tupitono ikamanara 
keda inonosio ediini keda ariakanara kiding angor keda 
ikiliok nuuda epote iriongeta lu egiligila aitwasam.

Aingic na nesi oponi itolosi ko Soroti Keda Serere ko Teso 
keda Napak ka Moroto ko Karamoja. Ido arai aingic na 
etekooro noi itwasamaete nu ber lem aja sek keda lu apotu 
ikukulerun lu ediini keda inonosio ijaikisi.

Iswamaete inonosio nu ipu noi nejaa angor ido da ocamakitos 
angor da abolobol adokena kere nu engarenone, awanyunet, 
eraasi angor iricakisila lu inonosio ate nuu nesi itopoloete 

1.0  AKIRO KERE  KA AWURIANUT

aiswamanara kiding itunga atutubena. Kotoma aibungena 
nu inonosio eja nu itopoloete ajaut na angor ongarenone 
ido imoriaritos aibunget na edukone na cut ijaikit angor 
arerengu na aingarenikin. Awanyunet ko’Teso epedori 
aberu da apokor epelu lo aingarenikin ateker. Epelu bobo 
lo epol ngesi araut Toto esas, erai aberu na ijaikinitai 
apedorosio aingarenikin angor nucie toni ikiliok da. Esas 
erai ebela lo ebilunitai okitoi alo itegelikina okito kere. 
Aberu na ijaikinio ebela lo nesi ejatatar apedor aingarenikin 
ateker keda aigirunun da akirosinei nu ikamanara keda 
alupok lu ateker. 

Aibungena lu atekerin ko’Teso eyinakitos angor da arerengu 
na araun engarenok atutubena kec. keja ngun da eitabo lo 
ikisila lo Iteso ecamakit aberu da abolobol otoma adoketa 
lu engarenone atutubena kec kwape ikiliok kere nepepe, 
aso lu kesi itacaunitos ajaute na angor toma awurianet na 
Emorimor luda erasi ikiriigin.

Ipucino lu inonosio luipu erasi lu itolosete angor ido orasi 
lu itogogongoro otoma akiro alu ikamanara keda inonosio 
idoda itodiaritos amuno na einakitai angor.Eraasi lu ipeleik 
lu itogogongoritos adokena lu angor otoma atekerin kanoinoi 
arai itolomutu lu ajokak, awanyunet otoma ononosio lu 
kere, erai epelu lo angor amainikin iduwe kere lu ewurio 
ikiroria.Kolo sek asonya ikirorin lu atekerin arai angor kesi 
etolomete ido etodunit ebe apedorete aitogogongonor acie 
aijulanakineta otoma atekerin angun.

Edini da akan aya abolia epelu lo epol noi otoma akiro 
anu ikamanara keda angor da abolobol otoma adokena 
lu engarenone keda ariakanara nepepe ikiliok keda angor 
adoketa keere, awanyunet, toma aibunget naka igeresan 
keda imulokolen acamakin kwana angor da araun akimatai, 
asaseredotin keda angarenok lu ekanisa adokena kere 
otoma okanisa ido oraasi nu ipeleik lu kokuju lu ekanisa.
Ekanisa loka atulik acamakisi kesi da angor apokonor 
ipeleik kwapenat araut asaseredotin ipeleik lu atiakunitai 

anu ikiliok bon ikolo sek.otoma aingic na idau aitolot 
ijenu da bon ebe adautu aijulujuleta nupo ipu atakanun 
anyoun na ekoparatar angor ipeleik lu kanoinoi ngun lu 
isingarenitos ariakanara kidding ikiliok keda angor,araida 
eja ngun, edini lo isiariamun da etijenutu bon ebe angor 
kede ipeleik kes ngesi ibusakinit aitopol ikalia kec osodi da 
etobwoto aibunget na angor nu ikamunitos lu aitemonikin 
atiokiso lu ikamara keda angor, aput ipeleik angun otoma 
atekerin keda atutubena ainakisi angor da ajaut keda 
apedorosio keda agogongu na isimorikit otoma akiro alu 
ikamanara keda eipagae ka ejautene lo ajokan.

Araida ejaa ngun opone angon, eriko abaagan ejaasi 
lu itolitolete angor ajaut ongarenone lu erucokina keda 
inonosio ka ediini.Ejaa inonosio icie lu ijwalaunitos ajaute 
na angor toma ongarenone ido iyuunitos da bon ebe 
mam angor nepecep da ibusakinit aingarenikin adoketait 
adis keere ido ebe mam ibusakinet araut angarenok 
nepecep da.Idilasi duc nu ononosio keere,otoma oinono 

alo ikaramoja mam cut ecamakitai angor apedor einer otunga 
awanyunet, mam angor ecamakinitai ajaute awurianet na 
ikukulerun na enyaritai ‘Akiriket’ ne iswamaere ikisila lu 
ikamunitos atutubet konye epedorete aijukun awomisio 
kec itoritos nejaasi ikiliok kec luda eyaunete awomisio ngun 
toma awurianet. 

Ebaibuli da kwana idilai aitwasam aisililingia iporotoi lu angor 
awanyunet edini lo isiriamun ibwarit aberu adokena alu ekale 
osodi anu angun mam ecamakitai aberu ajaute keda epelu 
adoketait ana eingarenone neda eyaunit apagalu nejaasi 
angor ido mam ibore ngin isipedorit angor arucokina keda 
akwapin lu okinga anu aimor aomisio keda aimedaun akiro 
anu apol.Ojenu nuta ebe einono keda edini lulem itikokitos 
apedorosio lu angor ariakanara nepe kede ikiliok ngesi 
kwana elosete ewoliorete kwape itepegitotor itunga keda 
eitabo lo ikisila lo akwap wok. Etojokaasi kwana atukono luka 
itunga aiboisio kec angor ajaute nepepe keda apedorosio 
luka eingarenone itodunitai nu otoma apedorosio lu ainakin 

angor otoma atekerin nu oteso angor ajaut keda ipelweik 
kwape ikiliok.

Ejai eipud aisicat iriongeta lu ecamakitos angor da ajaut 
keda arerengosio nu ecamakitos angor da apedorosio nu 
ajaut ongarenone kotoma aisipedorio naka aijulakin aijen 
na lem ejai sek kotoma atutubena imoriaritos engarenok 
kotoma adokena kere.

Kotoma aisisia na ejautene kalo ibusakinit ajenun nuta 
ebe ijulujulasi atukono nuka itunga angin paran aimoriarit, 
ediini keda inonosio da. Esibo S, nesi itacaunit ebe epoloi 
Teso akirosinei kanu ikamanara keda einono keda ajokisio 
ke. Kaiwadikatere kane ikamanara keda ejautene lo ikiliok 
ka angor, inonosio keda ediini, epol ajenun ebe epodorete 
nu iwadikatai aijulakinio adio pak kere. .

Nuepolok nu ikamutos UWONET keda nu 
alosikinet na aitolomuun aiwadikaet na, na 
ikamaunit ejautene kiding ikiliok keda angor, 
einono keda ediini.

Uganda Women’s Network (UWONET) lo iwadikauna ido 
mam erai lo apugan, erai do bobo na imorikikit iriongeta lu 
ejiosi anu apedorosio anu angor ko akwap wok.  Iswamautai 
UWONET kotoma airiamunet napolon na angor na ajaikina 
kampala okaru 1993.  Airiamun na, arai ainapeta nu 
akapanakin anu airiamun na kwap kere na abeit ajaikin 
arii ngin na Beijing China okaru 1995.

Ejaasi UWONET keda aitapoet na ariakanara kidding ikiliok 
keda angor ko Uganda ido olosikinite aisimorikikin angor 
ka ikiliok kotoma aiswanara nepepe kotoma aite keda 
aswamisio ikamanara nepepe keda iriongeta lu egitigita, 
atukono nuka itunga ka idiinin nuda icasitos kotoma 
aingarenikin keda aimorikikina.

UWONET kanoi noi otereikina keda awanyunet 
naikamanara Ikaramoja ka Iteso kesi isialamikitos epelu 
lo eboliate inonosio ka ediini kopone kalo aitigogongit 
ariakanara kidding ikiliok ka angor arai itwasamao ejok.  
UWONET nesi adau angicun da bon ebe arai da eraasi 
inonosio, ediini keda ejautene lo ikiliok keda angor 
apetetait na atutubena wok, etwasamai iboro lupelu 
kotoma atutubena nu egelegela aitolotolio ariakanara 
kiding angor ka ikiliok, aitamamaut angor apedorodsio. 
Ejaasi Uganda nepepe keda atukono nu itunga luegelegela 
keda apeteta da lu inyalinyaluna kotoma ononosio keda 
idiinin. Nu ipu iswamao eyuwaritai itwasamaete inonosio 
ka ediini kanu abilibila apedorosio nu angor.

Ejautene lo ikiliok ka angor ko Uganda itiriani keda aboisio 
acie, esipokinai opeleik lu ebeit ikiliok nepepe ka angor. 
Itolomuutai aswamisio nu otupitete inonosio ka idiinin 
lukaitunga. Anu angun einakinitos eipone loatiakatiak 
aswamisio kiding angor ka ikiliok, ejautene ka ayuara. 

Isicasitos do ejautene loka angin tutubet keda nutupitono 
kongarenone.

Aiyatakin ngun, eboliai ediini da epelu lo epol noi kowai lo 
aitetenanar ikisila keda nu ewomitai ikamanara keda ikiliok 
nepepe ka angor, isap ka apesur atutubena wok. Itojokaritos 
iponesio lu tupitono atutubena. Itogogongitos dab obo aiboi 
na ainapakina kaisilosikin da ipeleik nu ikanmanara ka ikiliok 
kangor, isap ka apesur kotoma atutubena.

Arai da eraasi inonosio ka ediini eguria lo alosikineta nu 
ipudai, amorimoroi rwana pu, ido ayautu eirii lo epol kidding 
na angor ka ikiliok, isap ka apesur. Amamus ariakanara 
naa, eayangau atiakatiaka koto arerengosio nu ti ejaunos 
aimoriarit arereng na aingarenikinio naka angor.

Keja ngu da iyuunit UWONET ebe, ejautene angor keda 
ikiliok, einono ka ediini eraasi iboro lu itwasamo anuka 
aijulakin ejautene loka aijar ocamanara da koto aingarenikit 
naka angor. Ecamunit da UWONET ebe ejaasi akiro nu 

mam ejenuna kodoco ikamanara keda ajokisio keda 
nutupitono kojautene lo angor ka ikiliok, einono ka ediini 
na isinyikoikinit apedorosio nu angor ka ikiliok. Amamus 
aijen nesi isidiki atiakatiaka kidding angor ka ikiliok, isap 
ka apesur.

Alosikeneta

UWONET nesi isialamikit keda aitogogong ebe einono 
kotoma adokena kere nesi ejasi keda alosikineta lu ajokak 
aria itwamasao ejok ebuni aitirianikin eiswamae kidding 
angor nepepe ka ikiliok otoma oriongeta kere. Otoma 
aijen ana elosikinit UWONET aitodun aswamisio nu ejooka 
otoma ka edini. Alosikinet na itolomutere eitabo lo erai anu 
aitodun aijulanakineta nu ejaasi kiding einono keda ediini 
ka aitwasam oponesio nu ajokak aisinyikoikin adumunio 
naka aingarakin angor otoma oingarenone otoma atutubet. 

Aiwadikaet na nesi elosikinit aitapatan eiswamae lo ajokan 
kiding angor ka ikiliok lu ejaasi Karamoja ka Teso ikamanara 

keda apedorosio nuka angor keda ejautene lo angor kotoma 
aingenikit, aitogogongorit angor da kotoma ongarenone 
kotoma atutubet. Itacaunite da aisianakineta nu ediina nu 
itogogongtitos engarenone lo angor kotoma atutubet.

Eipone lo etukitere akiro nu.

Itolositai aingic na ko Moroto, Napak, Serere ka Soroti nu 
ebwoikitos karamoja keda Teso, itwasamatai aingic na 
etekooro noi kanu amisikin kanu atukun nuu nuiwadikatai, 
kotupitete eswamae lo idiinin ka inonosio nu itopoloete 
apedorosio nu angor otoma oingarenone.

Ibusakinit ajenun ebe erai na aisisia na ikamunit aijar ido 
oraasi lu ijulujulasi anu angun aijulujuleta lu epedorete 
ayangaun aitadaun ainapeta nu adaun aitijenar kwape 
abwoeta lu isinyikoikitos angor otoma oiswamae ka 
engarenone.

Airerior lu iwakikatai

Oponi itolotoi Aireror lu iwadikatai lu ikamunitos einono 
nepepe ejautene kiding ikiliok ka angor otoma Karamoja 
keda Teso, obu na ingarak eidumune nu akiro anu lu 
iwadikatai.

Aiwadikaeta acie lu oponi irerorai imoriaritos akiro lu okau 
lu ikamunitos Teso keda iponesio lu epugatere,Eitabo lo 
Ikisila lo eipugae lo iteso, akiro nu okau nu ikamunitos 
ikaramoja ka iponsio lu epugatere kesi keda aijar kec 
na ngin paran, aiyatakin nen aiwadikaeta lu ikaminitos 
aisisianakin nu idiinin lu egelegela keda aiyuneta kec lu 
atupitos kesi oponi irucakinai aireror otoma atutubena 
kec, Inonosio kec nu okau oponi iyatakinai aireronor 
kwape atupitotor kesi, oponi iyatakinai aireror awanyun 
arai aja nu etojokaritos angor ajaut ka apedorosio kec.

Nu aponi odumunai otunga alu engisingisio

Itunga lu aponi ingitingitai kere arasi 55 ido olomunitos 
odistriktan 4, araasi lu keere itunga lu alomunitos atukono 

lu inonosio nuko Karamoja ka Teso (Angor 11 keda ikiliok 9), 
Engarenok lu edini angor aarei 2 ikiliok itomon 10, (Itunga 
lu aomisio keda ipolok angor 4, ikiliok 2) Angarenok lu ngor 
otoma apugan (11) Ejanakinak lu egelegela oriongeta(Aberu 
1 ka Ikiliok 3) Ayaitok idistriktan(Angor 3 ka ekilokit 1) Nu 
epolok akeere nu ikamanara eiswamae kiding ikiliok ka 
angor oupanara keda eiswamae lo einono ka ediini opone 
alo isiketikitor eiswamae lo angor otoma oingarenone keda 
anu ibusakinito koingaren.

Aitacaun lu iwadikatai otoma aidules

Nu itacaunitai ajokuka cut otupitete ineresinei kiding lu 
etolosete aingic nepe ka alu engisingisio lu ekamanara keda 
einon, edini keda ejautene kiding ikiliok ka angor.

Erionget loka UWONET ka DCA kesi lem iswamaete ariino 
luka okaramoja ka Teso adaun kwana ikaru itomon lu 
atuboros. Alosikinitos iriongeta lu awanyun ebe itigogongorio 
eiswamae loka angor otoma ojautene loka angin paran, 
eidumune ka eipugae lomam etirianitai netikokinit ajaut 
na angor toma ongarenone. Otoma anu kere, ejasi arino 
nu kwap otoma apolu na ejautene na etunganan otoma 
akwap wok (UNDP, 2015), itodunit ejanakine na angor 
da toma oingarenone keda aitogogongor aiseuneta nuda 
elosete akonye jokan. 

Ejasi kwana atutubena nu keda angor arei nu erasi nu 
epolokintos airebet otoma airabet na edistricta (Moroto and 
Amudat), ejai da aberu adiopet na erai apolokinton Ecolong 
LCV keda angor lu ipu lu epolokintos atukono nu egelegela 
otoma odistrict. Toma ocolongo nu engarenone, apedosi 
angor aisiketikin atemtemsio lo etosomae lo isirigin otoma 

odistrikitan nepepe ainapeta nu apol nu ikamanara kede 
aitogogongor ipudesia nu ikiliok, angor, isapa ka apesur.

Anu aiyatakinit aitogogong nu eswamwunos otoma 
oswamae lo engarenone lo angor ka aitojokar nu apolo 
ayatakinit aswam kwangin, erionget lo UWONET iswamaete 
nepepe keda irionget lu egelegela lu ejasi keda apedorosio 
imoriaritos nu ediini keda epugae lo atekerin. Itosomai 
erionget loka UWONET Karamoja ka Teso kwape awanyunet 
kanu aitogogongoro angor da ajaut toma oingarenone.

Idonunit na nepetai epugae lo einono lo ejai Karamoja 
ka Teso ka awanyun da epone lo ejatatar angor oipugae 
ka ngon.

Kotoma awurianut einono lo Iteso

Ekal ngesi apetetait na epol kotoma koinono lo Iteso. 
Atekerin kesi ipiirin lu aimorikikina, ayangaikina bon keda 

2.0 	 KOTOMA AWURIANUT NU IKAMUNITOS INONOSIO LU 
ITESO KA IKARAMOJA OTOMA ATEKERIN KEC

ajaut na ikoruwo (Esibo, 2017). Otoma oyaitene ejasi 
atekerin nu apolok akanyarei 7 kosi lu cicika 1700 lu 
iwadikauna nepepe eipugae lo einono lo Iteso lo enyaritai 
(ICU 1995) ngin teker ejaasi ka engarenon ke, kotoma 
atutubet na edit ejai apolon ateker otupakini ebuku 
obuni do emorimori lo ingarenikit ateker na Iteso. Ejaasi 
Iteso keda Ijaaka lu ipugatos ojasi da kwap na ICU na 
engarenikit emorimor papa iteso. Ejai eyaitene lo etem 
lo ejaasi keda apolou na ikiroria lu egelegela, ejai ne 
isinepere akim neda arai atukot na epol ne etemonikitere 
akiro lu etopoloete ateker narai nen ececiatar ipolok 
aomisio lu aitopol ateker.

Eino lo ICU oponi itegearai okaru 1995 otoma okisila lu 
apugan nako Uganda na ikamunitos eipugae lo atekerin 
(RoU,2006 aitogogongoret anu tupitono naka akwap naka 
Uganda) Aibunget na ICU na imorikinit iteso keere lu 
ejaasi toma akwap nako Uganda, Kenya keda aiboisio acie 
lu ejaasi iteso ka akwap kere anuka ayuarit eino ka apol 
da naka oteso. ICU erai ajakanut na ingarenikit emorimor 
papa Iteso lo eseunio aseun ipolok lu epolokitos atekerin 

nu Teso, ngesi iswamaunete eyaitene lo isingarenikinete 
apol ka akerianut naka Iteso. Ibusakinit ajenun nuta ebe 
ecamakinit eitabo loka ikisila lo ICU edio tunganan kere 
abwa anu anyamar edio eicolong lo eipugae otoma adokena 
lu egelegela.

Eipugae lo ICU eyait aiboisio kwapenat Katakwi, Soroti, 
Kumi, Bukedea, Kaberamaido, Pallisa, Amuria, Tororo, 
Busia, Serere ka Ngora ane ko Uganda, Agolitomei na 
Oteso, Engalakimak na Oteso keda edistrikta lo Busia arii 
na ko Kenya kangun lu ejaasi akwapin lu okinga erasi kere 
aritai akany (5) lu itunga.

Eipugae ejai angin teker ojai lo ingarenikit ateker ngin. 
Ibusakinit ajenun ebe Iteso kwape ateker ejaasi ka eipugae 
lo ilajaara mam eridakina ido epedori edis etunganan kere 
akotokin arai erai aberu arai ekilokit bon ebe iseunio ijo arai 
ikotokin aseunio.

Kawurianut anu Ikamunitos einono lo Ikaramoja

Otoma okisila lu einono loka Ikaramoja erai eipugae lo 
irimere itikitikite apedorosio lu ikisila lu eipugae, ejautene lo 

aijar ka ediini da konye lu epolok kere ojai arimarit kiding 
lo eyaitene. Ekisil lo einono epolokinit eyaitene lo ediini 
keda adwaranut na ikamunit ateker kec ikulepek, ngin 
idiopet otoma ateker eiyinakinitai epelu lo aswam loda 
ebeit atupit ikamanara keda apolou ka ikaru lu ejatatar 
itunganan kotoma atukono lu awur luda itogogongoritos 
einono kec otoma ojautene loka angin paran 

Ikaramoja ejaasi nepepe keda atekerin akanyangon 9 
imoriaritos; Tepeth, Bokora, -Ik, Pokot, Jie, Pian, Etur, 
Dodoth keda Matheniko inerasi akesi ngajep na enyaritai 
Ngakaramojong araida eja ngun atekerin lu didika kwapenat 
IK keda Tipeth inera ikesi angajep bon ido ojaasi keda ikesi 
pugan bon ikamanara keda eyaitene lo iboro kwapenat 
akipi, ne icokeere ibaren keda ibaren da oinakitete apedor 
mam ejaasi engarenok ainakin aiticanet ne ejaasi ngun 
lu ediakarete.

Otoma akiro anu ikamunitos akes pugan bon era Ikaramoja 
lu eyaitos ipolok lu eraasi engarenok lu enyaritai Akiriket 
ne itolomere akiro nu eseunitai lu epolok  nu edaunitos 

ipolok asekun ipolok lu edaunitos asapan. Mam angor 
ecamakinitai ajaut awurianet ngin . “Ngitukoi” kesi 
ingarenok lu eseunitai aplokinit itekerin lucie keere lu 
didik kwape nat ngiwapeto, ngikadokoi keja ngun da 
apolou na etolomuni otoma aitogogongorio kon otupitete 
ikaru lu idau ijo.

Engarenone ejai otoma atuputupeta agear ane epol akere 
kwanata Ngimoru (Emoru), Ngigetei (Ekale) keda Ngidoi 
(Imirio) adisieu na ejanakine elomuni otoma okaru lu adau 
itunganan ijanakini lu epolok ajenu kesi nuta edumuni 
aberu apolou otoma oijanakine naka ekilokit ke.

Nu ikamunitos aijar na angin paran aberu nesi itolomi 
inyamat luka angin paran kokale ke ikamuitos akiro nu ecor 
akipi, aipo, aidar iduwe ka akiro nu ekale otoma angun 
kere akoru ngesi epol ka kere ngesi etiakakinere aberu 
na itetet alupok. Erai edukone ibore epol otoma ateker na 
Ikaramoja nesi edumunia aberu apedorosio otoma oyaitene 
lo engarenone otoma apugan.

Nu ikamunitos angor keda ikiliok: Ejautene lo ikiliok ka 
angor ngesi eidicane lo ejai kiding lo itodunit aria irai 
ijo ekilokit aria aberu itodunite da aiswamanara na ejai 
kiding ekilokit,angor iduwe lu pesur ka sapa sa.Eidicane 
lo erai lo iswamautai konye ogelegela otoma atutubena 
acie Araut ekilokit araibo nat aberu: Eipone lo iswamatere 
ekilokit keda aberu mam eputosi, ido emamei yen epedori 
aijulakin esali kwape iswamator lokasuban.

Einono: Erai eino lo etukonokinit aijen kere na ikamanara 
keda amisikin,aiyun,lu ericitai,iponesio,ipweleik 
aiswamanara keda atukono lu itunga. 

Atiaketait: Erai ainapeta lu edaunitai aitutub otoma 
ojautene loka ngin paran nu etiakunitai otoma atukot 
na einono na ateker, Atiaketait einakit apedorio nejasi 
ikliok adepar.

Ediini: Erai aiyun na adau etungan asekun aingarakinit ngesi 
otoma aijar naka nginiparan otoma omoyo.

Esas: Erai Esas ajenunet na itopolorit aberu otoma ateker 
oyaitene ka apolu ateker na ititingikini ekilokit ngesi kwape 
aitigogongoret nu ngesi ajaut kwape engarenon ateker 
okilenike.

Akiriket: Erai awurianet ne itolomere akiro nu eseunitai lu 
epolok nu edaunitos ipolok asekun keda aitutub.

Etem: Erai eupa lo akim lo irimunitos ipolok iboyete itemetemete 
akiro luka aitopol ateker ka ayuarit da.

Ateker: Erai atukot na didi na ateker inerasi da angajep adope.

3.0 	 AITACAUNUNETA NU AOMISIO NU APOLOK

Otoma oingarenone lo einono lo iteso, Apokonosi angor 
ipeleik lu araut apolok icolongo lu atekerin kosi ,Ikaramoja 
da ecamunitos ebe iswamaete akec angor akiro nu epolok 
otoma okale araida mam erasi idedeleuna, awanyunet 
ediopet angun ateker ana IIk lo oponi ingitai ngesi obu 
obongok dabon ebe neduc ejaunotor kesi awurianet na 
Akiriket iworounete kesi akesi angor ainyabuka aomisio  ido 
itolomete angor da aomisio ejok cut, itodunit na apedorosio 
luka akos ngor.

Kwapekwana atukono lu ayarei ageutu acamakin angor da 
aswam nepepe ka kesi otoma oijanakine keda engarenone 
lu ibusakinet ajenun atukono lu ejaasi nepepe keda aomit 
na ikiyara adoketait oponesio alu aimedaun kane eja angor 
ibore da yen etakalany angor akotononokin eingarenone 
otoma aijanakin.

4.0 	 KOTOMA AWURIANUT EIPONE LO ITEERE APEDOROSIO LU ANGOR 
KA EISWAMAE KEC OTOMA OINGARENONE.

Otoma atutubena eipone lo iteere eyaitene lo angor otoma 
adokena lu engarenone atutubena kec ijaunitai keda 
aomisio lu egelegela  kanoinoi ne agearere aitamitam 
ejautene lo aitirian angor ka ikiliok.Erai nu lu itodunitos 
atiakaku na ejai kiding ikiliok keda angor otoma ateker 
na Iteso ka Ikaramoja neda einakitere ekilokit apedor 
adepar aberu, eja ngun da lu epu kere lu oponi ingitingitai 
etojokaritos bon ebe ibusakinit aberu da ajaut keda 
apedorosio toma oingarenone kwape ejar okisila luka akwap 
wok ido edeleunos da  ebe epedorete angor aijanakin otoma 
edio epelu keere epone lo ejokuna noi omam epatana 
aijodijod kesi akoko opone edis keere. Etogogongosi da 
bon ebe eraasi angor nu abeit omunoko da otoma opeleik 
kec konye icie ka kakesi mam etojokaritos aberu nepecepe 
araun engarenon edis pone kere.

Nu epote atakanun otoma aomit na ikiara 
eijanakine lo angor

Aomisioit na einono na ateker na ikamanara keda bon 
ebe mam aberu ibusakinit araute angarenon ngsei ayau 
ainingosit na etakalany angor apokonor ipelweik luko 
okuju ka ce angor ajaun keda aijen na ebe mam kesi 
epedorete aijanakin adoketa nuko okuju atutubena kec.

Aomit na ediini ebe ibusakinit aberu ajaut togo bon nesi 
idiope bore etakalany angor abolobol anuka ainarenikin 

odoketa kere. Araida otoma ainepata lu edini akuroki 
engarenok amisikin aiwadikaeta lu ejaasi obaibuli ejok akiro 
anu ikamanara keda.

Kanen cie ne acamuniatar ikiliok angor da aswam kwape 
akesietodunutu angor ebe epedorete kesi da aingarenikit 
jokan kwape awanyunet airaban nako Moroto district Kansulo 
obuni ijo arabak nu itemwan kwape Rupa ko moroto keda 
Lotome ko Napak.

Araida inera ooni nu ikamunitos atiakatiaka na aibungena 
nu isingarenuitos angor otoma oingarenone, ejok cut 
ajenun ebe Iteso ka Ikaramoja ejaasi keda ikes kisila lu 
tupitono ikamanara keda alosikineta nu inonosio kec owai 
lo akerianut  ka eingarenikine lo eipugae kec.

Ainapeta nu einono lo Iteso ka Ikaramoja erai ejai atiakaku 
toma eja ngun da otoma atiaketa nu lu eipugae ejaasi 
iponesio nu isinyikoikitos angor ajaut toma oingarenone 
iswamaete jokan aitwobot einono ikamanara keda eyaitene 
okalia kwapenat aidario na iduwe keda araut arica kisila. 
Itodunit na bon iswamaete angor iboro lu eposik atukono 
lu einono. Kwap ane ejaasi ateneik ka aibungena lu epote 
aitojokar eiswamae lo angor ka aisipedor da angor Alomar 
aswamisinei lu engarenone atutubena kosodi da aiyatakit 
ariakanara nepepe ikiliok keda angor. 

Atukono lu edukone

Atukono lu edukone eraasi lu epolok noi kotoma oinono lo 
Iteso ka Ikaramoja kanoinoi ane ejaasi angor narai einakini 
na angor ajenun otoma oingarenone, ayongio keda ajokisio 
kec. Otoma ononosio lu einakit aberu arerengu omam 
iriangirianga otoma okale opedori da ayangar arerengu na 
aingarekin otoma ateker na edukokina ngesi.

Otoma oinono lo iteso epol akirot na edukone, Aberu na 
edukina epedori aingarenikin kanoinoi ngin na einakitai 
“esas” ngesi itigogongorit aberu ngin anyoun ateker ke ka 
Alomar ateker na ekilokit nesi einakini ngesi apedor keda 
eporoto lo einer otoma ateker. Kedaun ainakin aberu “esas” 
mam bobo epedorio airengiar ngesi otoma ore lo emanyitere 
erasi nu itogogongitos bon ejai amunonut oingarenikine 

5.0 	 AIBUNGENA LU ITOGOGOGNITOS ASWAM NA ANGOR 
TOMA OINGARENONE OTOMA ATUTUBENA.

lo angor. Enyarao do aberu na toto “esas” ido ebuni 
ainagarenikit angor lu ateker otoma aswamisinei luipu 
kwapenat aitupuc ikalia keda anyaraunun awurianeta. 

Ibusakinit ajenun da bon ebe angosibib na ebuni eupasi 
keda akusiarit ka iponesio. Aiyatakin nen epedori na 
emanyitai aingarenikin otoma adoketait na okwap opelu 
lo araut apolon eicolong kotoma atutubet naka okwap.

Toma atukona lu ejaasi da aberu keda apedor otoma ne 
itemitemere akiro lu ikamunitos ekale ikamanara nepepe 
ka alupok ka aitemitem da nu ikamanara keda edukone 
lo ikec duwe edolitos ikaru lu adukokin. 

Edukone lo Ikaramoja einakitos aberu apedorosio otoma 
okale ikamanara aijen akituk nuda mam egwelaaros  
arai mam itijenikitai ngesi. Aberu na edukokina keda 
etunganan lo edaunit asapan einakinitai angosibib ka 
apedor na araut engarenon otoma ateker edumuni 
ayongio anen dio keere ne elosi ngesi.

Alupok da irumunio akaulo na edukone.  Aberu na 
edukokina einakinio amisirin lu ekoriei tetere epedori aitan 

eke kale kwape erar epelu lo edutakinitai angor tetere epedori 
aidar ka aitan eke kale. Aparasia nu aidweny einakinitai aberu 
arengu araun na asodit aira ike korion lusodit nepepe keda 
ilkiliok ka ipolok lu ateker. Itodunit na apolou na einakitai 
angor otoma atutubet.

Ateker

Einakitos ainapeta nu ateker angor arerengusio luka 
aingarenikin adoketa kere. Eraasi nu nu epolok narai einakinit 
angor arerengu aria ecamakin jokan omam aipuwes na ikiliok 
itikitikei einakini arerengu na ejaasi angor keere ajaut aibosio 
keere nu engarenone otoma atutubet. Otoma oinono lo iteso 
einakitai angor da arerengu na aingerenikin otoma ateker.
Otoma okisila luka einono loka iteso einakit angor arerengu 
apokonor ipeleik lu engarenikin ateker dim arai bon mam 
epedorete anyamar epelu lo araut ekirigi araibo epelu lo 
araut Emorimori narai ipeleik ngun eraasi nu ikiliok bon, 
Anuka acamakinet ngin na ikisila ipu angor nu enyamritos 
ipeleik ”Ebuku” anu angor ngun araute engarenok ibusakinit 
kesi aswam agogongu, ominasi apol inapara ijanakinete 

ateker. Araida eja ngun otupitete aijulanakinete lu ejaasi 
oiswamae ainakin angor da abwoetait na ecamakit kesi 
aikeunun ipudesia kec oriakasi kanu ikiliok keda ajaut 
keda engarenok lu ngor lu eseunit ateker anu apolokit lucie 
otoma oijanakine. Lu ibusakinit ajenun kesi nuta acamakin 
angor da araut egirigirak, engadak keda abwoikinitok 
angor otoma atukona anu narai ekec epelu ngesi aicor 
angor otoma ateker. Awurianet na ekansulo lo apolon 
lo Emorimor ejaasi nepepe keda angor aarei lu eraasi 
ayaitok adokena alu okuju; Otoma oinono lo ejautene 
otoma aijanakin ido etigogongo na noi angor aidar einono 
keda ayuarit da. Otoma atukono lu okwap eraasi kwana 
angor apolok icolongo, egirigirak, erabak keda engadak 
nu atukona angun. Eraasi nu epolok atupitete atiakatiaka 
nejai toma oinono loka iteso.

Atukot na ipolok na Ikaramoja imoriarit bon ngun lu ejasi 
ka ikaru 50 kuju. Aibunget na eyanyunitt apolou na ejatatar 
nepepe kangor koma atutubena ido duc etapit aingitunun 
angor.

Eiswamae lo inonosio

Onosio lo Iteso ka Ikaramoja, iswamaete angor aswamisio 
lu eposik noi kwapenat kesi emanakinete iduwe ikirorin 
opucino, itemonokite da bobo inyamat kwapenat emuna, 
angodich ka ngikaawo otoma asuban ngun nu enyaritai 
etal(Karamojong) ido erai bon angor nu edukokina kesi 
itolosete asuban lu ecamuni ikoku ekiror  arai enak ekisin 
atotoke.. Ko Teso araida ejan gun lu amanakin iduwe ikirorin 
angor nu oteso kesi amainikisi atekerin luipu ikirioria ko 
Teso. 

Ko Teso angor epolokinitos asuban lu “Asapan” ka 
apedorosio lu edukone ka alupok konyedo kotoma oinono lo 
Karamoja angor kesi epolokinitos asuban nu Asapan otoma 
aitemonokin imatan kwape nat ajon lu anyaritai “Emootha” 
keda inyamat kwapenat akiring keda“ngakutukutoi.
Engarenone lo angor ewanyunitai kwape ibore yen epol 
kotoma asuban ngun lu einono,erai angor kesi epolokinitos 
akorio na akiring mam ejaasi ipolok lu ejaasi asuban ka 
icie itunga da otoma asuban.

Kotoma oinono angor kesi itopolounete iduwe, eja 
ngun da ijulujulasi iponesio nu iswamaire akiro kwanu 
okaramoja, Otoma ojautene lo einono lo Ikaramoja 
aberu ngesi epolokit aiduk keda aitopoloun iduwe 
epedorete angor aitosom arereng na aijulkina ejjautene 
loajokan lotopoloori apedrosio nu angor.

Ko Karamoja angor kes eyaitos aisinapikinio naka 
idekesio kamu tetere idowon etepete. Erai na asubanit 
na itolosete angor bon. Atukot na angor nges iboikin 
anyaraun idekesio kotoma awoere kede ekarie 
kitingitos ibelai luwojak tetere epedorete ajaut ka 
inya lu enyamete ibaren, ka akipi nu emasete ibaren 
ka ikorion. Ketuboros ngun kere etubete do ikiliok 
ibaasit aitalaunia angor ka aijaun kesi oreria kec.

Kotoma oinonosio nu ejaasi kiding Karamoja ka Teso 
angor kes epolokitos akiro nu amukian katagoro, epelu 
lo isialamikitai atutubena kes. Angor nu apolokitos  
asuban nu aisialamikin idekes kotoma kanu kere 
angaleununete lu adekak . ainakinete do angor ajaut 
nepepe apederosio nukokuju noi kotoma atutubet.

Asuban nu atolomikinio Aurianet naka   Akiriket esipedori 
do angor kec araun engarenok kotoma ateker kayangar da 
adokitait na ikiliok ke kotoma atutubet. Angor da itolomikino 
araut Angor kotoma odukone lo einono ido angor nu itoritere 
ikes kiliok toma asapan einakitai ayongio adepar ngun nu 
mam ikecekililiok itoritos aisapan. Angor nu ecamakitai 
anyaraunun aurieneta nuce ngor mam ecamakitai ajaanakin 
aurieneta ngun.

Kotoma adokena nuka puconor mam ilokonyitai aswamisio 
nuka angor nu kes itodunitos apedorosio nu angor kotoma 
adokeait na ikiara noi Opotu angor opedosi aisiner ikecesap 
ka ikeckiliok aijal akiro nu ebenyit ka akoko na ibaren ido 
oponi opupokinai ikeceporotoi. Ido obu na itodu adisiar 
naka akoko na akituk. Kopuni olimorai ebe ne ajaar apugan 
edemi imudun angor kes ajaasi akiro nu aingarakit apugan 
elingiling nada obu isipedo apugan aswam ke naka aija 
imudun kotoma ocaloi. Ejaa do kwana aurianeta nuka 
ainapakin kojaasi da angor toma.

Ayau ediini aijulakinet toma ojautene keda oipugae aboisio 
nuko Teso ka karamoja.  Eyataki ediini aisinyikoikin akiro nu 
ikamanara keda angor da ajaute keda ipeleik lu aingarenikit 
adoketa kere kotoma aibungena lu okanisa kanoinoi ngun 
lu apetetait ana ikristayon konye lu epolok akere ngesi lu 
ainakin ikoku ipese arerengu na asioman nada etogogong 
iduwe lu pesur keda ainakin arerengusio nu aingarenikin 
ngun kere itoritos okanisa loka atulik alaije ko Karamoja.

Ediini lo isiriamun da isukunyunit angor araida ejaa ngun, 
einakinitai angor ipeleik lu didika otunga noi okalia kec.

Ediini lo ikristayon iyitunit angor ka ikiliok kere ido oweii 
eijiri lo ariakanara nepepe ikiliok ka angor keda apuponoro. 
Atutubena kalu, Ayau ediini eipone lo ajokan nejai einono 
loda acamaki angor da abolobol otoma adokena kere nu 
eingarenone.

Anibo ikokoron lu obaibuli lu itacaunitos ape-
dorosio lu angor kesi da abolobol otoma adoke-
na lu engarenone

Itacaunit ebaibuli kodoco cut bon ebe ooni kere iswamaunitai 
otoma asima aloka asuban akesi polou anu angun ikiliok 
ka angor ibusakinit ariakanara keda aimor arerengusio 
nepepe. Ikeunit ebaibuli epelu lo aberu ido itacaunite aberu 
kwape ibore na abeit kwape aberu na eyongit ake kuwan, 
oyongite lokasuban, oyongite itunga, okukurana keda 
ngin na iyalana kangin da na ejokuka ipokseio atutubet. 
Itwasamao eitabo lo awaragasia 32:8 loka obaibuli kwape 
awanyunet ebe aberu na itopoloi iduwe opokesio alu ajokak 
ido oyongitos loka asuban.

Angaiki Ekanisa loka atulik arerengusio nejasi angor kesi da 
apokonor ipeleik otoma oingarenone lo ekanisa nelem erai 

6.0 	 AMISIIKIN ASWAM NAKA EDIINI KOTOMA ARIINO NU AAREI.

ikliok bon ecamakinitai, ido ajaunos aijulanakineta angina 
otoma oyekalu lo apolon lo Vatican acamakin angor da 
ipeleik lu araute amwalimun lu ediini osodi kwana ejaasi 
ipeleik oronya kere anu angor araute esisianakinak lu 
ediini atutubena kec ngun keere eraasi nu iswamasi. 
Asisianakinak lu nu ediini eboliaete ipeleik luti abeit 
isaseredootin aswam otoma aiboisio ngun lu mam 
epatana adolokin kwapenat aitolot emisa, ainumunum 
emisa lo agayon lo ejai akuwan ayesu keda eviini, aitolot 
batisimu keda ailipanakin lu adekak. Otoma apetetait 
ana atulik, ebwoikinitai angor okansulo lo erony ido kesi 
eraasi abwoeta nu ekanisa, Epelu lotii lomam ibusakinit 
apalun atitai narai einakit engarenok lu ngor apedor keda 
arerengu na engarenone otoma atutubet ido ericakin 
ebuni ayaun apedorosio lu ikamanara keda ariakanara 
kiding angor keda ikiliok atupitete epelu loti ngon lo 
epokoritos kesi.

Ekanisa lo apolon lo igeresan keda lo ipetekotin kesi ejautu 
angor apolonokin ipeleik okanisa. Atukono alu, ipeleik lu 
angor lu ikamanara keda aitopol atutubena kec keda akiro 
lu eyaitene kec ngesi iyitunitai noi kwape epelu lo eboliaete 
angor awanyunet, ecamakinitai angor araute esisianakinak 
lu ediini, amulukai keda angarenok lu ekanisa.lu kere eraasi 
ipeleik lu tiyek otoma okanisa. Ecamakinitai angor abolobol 
adokena kere aibungena alu ekanisa ido engarakisi ngun 
angor ajenar keda eijanakin na jokan.

Otoma odiini lo isiriamun, engarenone lo angor ngesi ijaunitai 
ejok noi konye eja ngun da, ngun kesi iswamauni na epolokit 
angor onyaritete’’Amirat’’ pac pac ko teso, aponi ijukakinai 
apolokiniton ediinin lo isiriamun lo enyaritai otoma apolou ke 
ebe’’Imam’’ asipokin eyapesi lo ekerianarete angor omusigit.

7.0 	 AININGOSIO OTOMA AIBOISIO KEDA EIPONE LO EDIINI LU ETEREIKINA 
KEDA ANGOR OWAI LO AIJANAKIN KEDA ENGARENONE KEC

Eipone lo eomitere itoritete toma oinono ebe mam angor 
ibusakinit aingarenikin cut ngesi eringo elosi akonye neda 
eomitotor ikiliok ebe engarenone lo ekale ejai akanin lu 
ikiliok keda eyaitene lo atutubena da osodi ebe anu angun 
mam angor ibusakinit aingarenikite kesi ido olimitos nu 
inera ebaibuli.

Engarenok lu angor kesi itikunitai keda esawa otupitete ikec 
ipeleik otoma okalia (ayaite ikalia keda aswamisinei lu ekal) 
erai na ainingosit na eyaunit apagalu toma aswamisinei kec 
otupitete lu emunoi ane ja kesi okalia ka atutubena da.

Akesi kurian nejai engarenone lo angor, Epalunitos ikiliok 
ido ijwalaunitai da mam ikiliok einakitos angosibib anen 
ce toni angor da, lu kere erasi lu eyaunitos apagalu toma 
oingarenone kec narai iteo angor kwape itunga lu enonok.

Angor luipu ocaloi emameototor keda atitingu oupasi keda 
amamus asiomit ido oraasi ngun nu eyaunitos ainingosio 
lu isimikitos kesi abolobol adokena keere lu ikamanara 
keda engarenone.

Emunoi luipu ane eja engarenok lu’ngor atutubena adepar 
ikiliok, ipudasi itunga luipu ane jasi engarenok lu’ngor 
adepar lu kiliok.

Angina o’Karamoja, ajaute na angor toma oipugae lo einono 
keda atukono lu ikukulerun na enyaritai’’Akiriket’’ ido mam 
angor ecamakitai ajaute okansulo lo neda itolomere ikisila lu 
apolok lu ikamanara keda ejautene lo itunga keda akerianut.

Amamus amisikin ebaibuli nejasi itunga luipu anu akesi 
losikineta bon ayau apagalu nejasi angor keda engarenone 
kec idol u kere ayautu ainingosit ne epol nejasi angor 



AKIRO NU AWASIA NU ADAUN AITOLOMUN IKAMANARA KEDA EJAUTENE 
LO ANGOR KA IK IL IOK, E INONO KEDA EDIINI24

ATESO

lo’iteso narai ecamakit angor apedor abolobol otoma 
oingarenone.

	Á Ibusakinit aisinyikoikin angor akeun iporotoi kec otoma 
akiro ngun nu eyaunitos amamus ariakanara kiding kesi 
keda ikiliok ido itosomaete ayuarite na einono.

	Á Kwa erar edukone apetetait na’apolon nejasi Iteso 
ka’Ikaramoja, ejok awanyun ebe ingarenok lu Atekerin 
keda lu idiinin ibusakinit awanyun ebe itogogongio 
edukone kwape apetetait na egogong na eduki ekale.

	Á Aisisianakin na einono nejai ateker nadidi ejok anu 
akerianut na ateker, aitigogongio na iponesio keda aijaunio 
nejasi atumunak lu’sap keda lu’pesur. 

	Á Inonosio lu ajokak lu ateker ibusakinit aitopolorio adokena 
kere narai inonosio ngun einakinete angor ipelweik lu 
epatanar kesi ajenar keda aisukunyunio otoma atutubena 
kec.

	Á Engarenok lu Atekerin ka lu iriongeta ibusakinit 
aiswamanar keda apugan na akwap anu aitetenar 

narai toma okanisan da ecicing angor aijaununio jokan 
adokena kere.

Lu ibusakinit aswam

	Á Ibusakinit awanyun bon ebe icorio ateker nu 
ikamanara keda ikisila lu edaunitai apesikin ikamanara 
keda apedorosio lu angor okotoma aibwo asekunio 
omam oupanara keda ngun nu ajokak nu einono. 

	Á Ibusakinit angor aicorio akiro nu ikamanara keda 
abolobol kotoma asekunio kwape engarenok kotoma 
engarenikin keda eipone lo epedoro aijulakin 
engarenone keda ejautene lo itunga. Ibusakinit 
aiducokinit aicor angor ngun lu ebololoete ane mam 
kesi epedoritortor aikeunit ikesi iporotoi kwape angor. 

	Á Apeteta nu inonosio ibusakinit aiswamanar keda 
ingarenok ka iriongeta ngun lumam eraasi nu apugan 
keda lu ojokotau da awanyun ebe ebongokinete 
inonosio ngun lu ajokak kwapenat ‘’esas’’ toma oinono 

iponesio nu ajokak nu einono lu ideleleunitos ipelweik 
lu angor otoma oingarenone lo atutubena kec anu 
aibil ikisila ngun lu ebakasi ebe mam angor ibusakinit 
aingarenikit adokena kere. 

Lu awasia akere

Ejasi inonosio lu’ajokak lu’atekerin keda lu’idiinin da 
lu isinyikoikitos ajaute na angor da toma ongarenone 
adokena kere otoma atutubena. Toma oinono lo Iteso ka 
Ikaramoja, ejasi lem angor da toma adoketa lu engarenone 
atutubena kec otoma aijar nangin paran idoda akesi ajaute 
nen engarakisi inonosio kec araute lu ejarete keda akesi 
tutubena. Epelu lo angor amainikin atekerin keda iduwe 
ikiroria atekerin lu aarei itodunit etiai lo ayongio ana einakitai 
angor ido ngun keere itodunitos epelu lo eboliaete angor 
ikamanara keda aikeunit einono.

Ediini da owai aje apesiki abwoetait na angor da ajaute keda 
apedor aingarenikin. Ecamakinit ekanisa angor da ajaute 
keda apedor na aingarenikin ikote nen da oweii eijiri lo 

ebala bon ebe iswamat lokasuban itunga kere otoma asima 
ke idol u kere isomasi odiini alo ikristayon. Luibusakinit 
ajenun kesi nuta bon ebe alaije o’Karamoja, apesur luipu 
kesi ejukar osomero asioman ngun lu ojokotau neda eyataki 
arerengusio kec anu abolobol otoma oingarenone. Araida 
eja ngun opone angon, ibusakinit ooni ajenun bon ebe 
eringo inonosio lu arokok keda idiinin iririete apedorosio 
lu angor ajaute toma oingarenone. 

 Awanyunet, einono lo ebe mam angor aiboi nepepe 
keda ikiliok otoma awurianeta lu itamitamere akerianut na 
ateker kwa iswamar o’Karamoja onyaritete ‘’Akiriket’’ ka 
Teso da, Icie itunga eringo iyunitos bon ebe mam angor 
araute angarenok ebe narai ebala einono kwangen. Lu 
mam ecamanara keda aiyun itoritere obaibuli lu da inerai 
bon ebe isomaunitai aberu akaulo na lokasuban aitojotoor 
etunganan osodi alemun amaran asubunia aberu neda 
ebe mam ibusakinitor aberu aingarenikin, eringo ejaasi 
atutubena ace ibore yen da einakit angor ainingosit otoma 
ongarenone.

LU IBUSAKINIT ADOLOKIN.

